
Кык лун чӧж на позьӧ ыстыны Коми Республикалӧн 100 вося юбилейлы сиӧм логотип лӧсьӧдӧм серти конкурс вылӧ уджъяс
Республикалысь юбилей пасъян эмблема баласӧ 100let.rkomi.ru сайт пыр позьӧ сетны вежалунӧдз, косму тӧлысь 14 лунӧдз, 18:00 часӧдз.
Конкурсыс воссис рака тӧлысь 18 лунӧ. Косму тӧлысь 12 лун кежлӧ воис нин логотиплӧн 140 сайӧ бала да налӧн вариант.
Логотипӧн лоас синмӧ шыбитчан, юрвежӧ колян символ, мый быд боксянь петкӧдлӧ юбилей пасъян мероприятиеяслысь шӧр мӧвпсӧ да национальнӧй, культурнӧй да историческӧй аслыспӧлӧслунъяссӧ.
Положение серти логотип балаӧ оз позь пыртны канму символъяс (канпас, дӧрапас), воддза воясӧ нуӧдӧм мероприятиеяслӧн (фестивальяслӧн, тшупӧда пасъяслӧн да мукӧдлӧн)  официальнӧй символикалысь юкӧнъяс.
Онлайн-гӧлӧсуйтӧмлӧн медводдза этап лоӧ косму тӧлысь 15 лунсянь 28 лунӧдз. Сэки бӧръясны 10 медбур бала. Гӧлӧсуйтӧмлӧн мӧд этапыс лоӧ косму тӧлысь 29 лунсянь ода-кора тӧлысь 14 лунӧдз. Сы бӧрын юӧртасны конкурсын вермысьӧс – логотип бала лӧсьӧдысьӧс.
Логотип лӧсьӧдыськӧд, коді лоас вермысьӧн, кырымаласны авторлысь инӧд сетӧм серти сёрнитчӧм. Конкурсын вермысьлы сетасны 35 000 шайт (вот артавтӧг). 
Вермысьлӧн балаӧн кутасны вӧдитчыны Коми Республика артмӧдӧмсянь 100 во тырӧмсӧ пасйӧмлы сиӧм официальнӧй эмблема лӧсьӧдігӧн. Логотипсӧ меститасны баннеръяс, плакатъяс, открыткаяс вылын, а сідзжӧ кутасны вӧдитчыны праздничнӧй мероприятиеяс оформитігӧн, кутшӧмъясӧс сиӧма гӧгрӧс паслы.
Казьтыштам, конкурсын вермӧны участвуйтны став мир пасьта олысь художникъяс, архитекторъяс, дизайнеръяс, торъя йӧз. Участвуйтысьяслы колӧ ыстыны логотиплысь вариантъяссӧ jpg, pdf, png форматъясын 100let.rkomi.ru сайтын вайӧдӧм форма серти. Тані жӧ позьӧ тӧдмасьны конкурс йылысь положениеӧн.

До завершения приема работ на конкурс по разработке логотипа 100-летия Республики Коми остается два дня
Представить свой проект эмблемы празднования юбилея республики можно до 18:00 воскресенья, 14 апреля, через сайт 100let.rkomi.ru.
Конкурс стартовал 18 марта. На 12 апреля поступило уже более 140 проектов логотипов и их вариантов.
Логотипом должен стать яркий, запоминающийся символ, отображающий общую идею проводимых мероприятий в рамках празднования юбилейной даты, учитывающий национальные, культурные и исторические особенности региона.
Согласно положению не допускается включение в проект логотипа изображений государственных символов (гербов, флагов), фрагментов из официальной символики ранее проведенных мероприятий (фестивалей, юбилеев и др.).
Первый этап онлайн-голосования пройдет с 15 по 28 апреля, по итогам определятся 10 проектов-финалистов. Второй этап голосования, по результатам которого будет объявлен победитель конкурса, пройдет с 29 апреля по 14 мая. 
С автором победившего проекта логотипа будет заключён договор на передачу авторских прав. Сумма вознаграждения победителю конкурса составляет 35 000 рублей без учёта налогов. 
Проект победителя будет использован в создании официальной эмблемы празднования 100-летия образования Республики Коми для размещения на баннерах, плакатах, открытках, а также использования при оформлении праздничных мероприятий, посвященных юбилейной дате региона.
Напомним, что география конкурса не ограничена. В нём могут принять участие художники, архитекторы, дизайнеры, физические лица со всего мира. Участникам предлагается присылать свои варианты логотипа в форматах jpg, pdf, png на сайт 100let.rkomi.ru. Там же можно ознакомиться с положением о конкурсе.

